
 

 
 
Nr.    . Prot. 
Tiranë, më 17.09.2026 
 
Drejtuar: Bashkisë Pukë 
Në vëmendje: Kryetarit të Bashkisë dhe Kryetarit të Këshillit Bashkiak 
 
Lënda: Kërkesë për informacion dhe dokumentacion mbi konsultimet publike për reformën 
administrativo-territoriale 
 
Të nderuar, 
 
Në kuadër të monitorimit të procesit të konsultimeve publike lidhur me propozimin për përfshirjen e 
Bashkisë Fushë-Arrëz në Bashkinë Pukë, Gender Alliance for Development Centre dhe Rrjeti POP po 
përditësojnë informacionin dhe evidencat mbi zhvillimin e këtij procesi. 
Nga informacioni i administruar rezulton se Bashkia Pukë ka zhvilluar pesë konsultime publike më 3, 4 
dhe 7 shtator 2026, përkatësisht: 

• më 3 shtator në Njësinë Administrative Gjegjan; 

• më 3 shtator në Njësinë Administrative Rrapë; 

• më 4 shtator në Njësinë Administrative Qerret; 

• më 4 shtator në Njësinë Administrative Qelëz; 

• më 7 shtator në qytetin Pukë. 

Për dokumentimin e plotë dhe të verifikueshëm të procesit, ju lutemi të na vini në dispozicion: 
1. Njoftimet zyrtare dhe rendet e ditës për secilin konsultim; 

2. Listat e pjesëmarrësve për të pesë konsultimet; 

3. Numrin e pjesëmarrësve në secilin konsultim; 

4. Të dhënat e pjesëmarrësve, të ndara sipas gjinisë, moshës, njësisë administrative, zonës rurale 

ose urbane, aftësisë së kufizuar dhe përfaqësimit të organizatave apo grupeve të interesit, nëse 

këto të dhëna disponohen; 

5. Ndarjen ndërmjet qytetarëve, përfaqësuesve të komunitetit, organizatave vendore, të 

zgjedhurve vendorë dhe punonjësve të administratës bashkiake; 

6. Procesverbalet dhe raportet përmbledhëse të konsultimeve; 

7. Mendimet, shqetësimet dhe rekomandimet e paraqitura nga qytetarët; 

8. Informacion mbi mënyrën se si rekomandimet e qytetarëve janë shqyrtuar dhe reflektuar nga 

Bashkia dhe Këshilli Bashkiak; 

9. Aktin ose opinionin formal të Këshillit Bashkiak Pukë lidhur me propozimin për reformën 

administrativo-territoriale; 

10. Procesverbalin e mbledhjes së Këshillit Bashkiak, listën e pjesëmarrjes dhe rezultatin e votimit; 

11. Numrin e protokollit dhe provën e përcjelljes së opinionit dhe dokumentacionit pranë Këshillit të 

Qarkut Shkodër ose institucioneve të tjera përgjegjëse; 

12. Materialet fotografike, filmike ose dokumente të tjera që dëshmojnë zhvillimin e konsultimeve. 

Në mënyrë të veçantë, për konsultimin e zhvilluar më 7 shtator 2026 në qytetin Pukë, ju lutemi të na 
informoni për: 



 

• numrin e qytetarëve të pranishëm; 

• numrin e përfaqësuesve të administratës bashkiake; 

• numrin e të zgjedhurve vendorë; 

• organizatat dhe grupet e komunitetit të përfaqësuara; 

• mendimet dhe rekomandimet konkrete të paraqitura nga qytetarët. 

 
Ky informacion është i nevojshëm për të vlerësuar nivelin e përfaqësimit real të komunitetit dhe 
pjesëmarrjen kuptimplotë të qytetarëve në proces. 
 
Informacioni dhe dokumentacioni i kërkuar janë të nevojshëm për të siguruar një pasqyrim të saktë, 
transparent dhe të verifikueshëm të procesit të konsultimit publik dhe të vendimmarrjes institucionale. 
 
Duke ju falenderuar për bashkëpunimin, lutemi që përgjigjja dhe dokumentet përkatëse të na përcillen 
elektronikisht brenda afatit më të shkurtër të mundshëm. 

 
Me respekt,  
Gender Alliance for Development Center  

Esmeralda Hoxha  
Koordinatore e Rrjetit POP (Përballja e Ofertave Politike)  
 

 
 
Adresa: Rruga “Abdyl Frasheri” Pallati 10/1, Tiranë 
Email: info@popnetwork.al  
Tel: +355 (0) 69 61 20 169   

